
Tað er ongin ivi um, at 
spælarametingar eru til fyri­
muns fyri KÍ í hesum dysti­
num. Liðið spældi ein avbera 
góðan dyst og allir spældu 
yvir miðal. Kristian Joensen 
hevði ikki so nógv at gera 
í málinum. Verjan vardi 
væl fyri, meðan Jóannes K. 
Danielsen og Ólavur Nicla­
sen løgdu afturat í álops­
partinum. Millum annað átti 
Ólavur Niclasen uppleggið 
til 1-0.

Á miðjuni høvdu Jákup B. 
Andreasen og Semir Hadzi­
bulic tamarhald á maskin­
rúminum. Patrik Johanne­
sen og Simen Sandmæl áttu 
lut í bæði álopsspælinum og 
trýstinum, meðan Jóannes 
Bjartalíð og Páll A. Klett­
skarð eisini skoraðu mál. 

Eisini innskifti Torbjørn 
Grytten kom til risa stóran 
málmøguleika. 

Hjá B36 sær nógv verri 
út. Liðið spældi ikki sum ein 
eind og megnaði sjáldan at 
geva KÍ skarpan gang. Símun 
Rógvi Hansen og innskifti 
Lukasz Cieslewicz mundi 
koma best frá uppgávuni, 
meðan teir allarflestu dump­
aðu.

Samansetingin í verjuni 
gjørdi at B36 sjáldan 
megnaði at spæla seg úr 
trýstinum. Tá so avstem­
mingin í álopinum ikki rigg­
aði, so riggaði avbera lítið. 
Eisini undrunarvert hvussu 
illa tað gekk at rudda vekk í 
verjupartinum í fyrra hálv­
leiki. KÍ kundi verið á odda 
við fleiri.

FÓTBÓLTUR

40 ÁR – MEN ONGA GÁVU
Jákup á Borg, venjari hjá B36, bleiv 40 ár leygardagin. 
Hann ynskti sær eitt FM í gávu, men stendur eftir við 
einum søguligum silvurheiðursmerki. Ongin annar 
silvurvinnarin í landskappingini hevur klárað at fingið 
63 stig. – Um vit halda fram við hesum spælinum, 
so gleði eg meg til 2020, sigur Jákup á Borg.

B36 – KÍ 0-3 (0-2)
0-1: Páll A. Klettskarð 7.
0-2: Semir Hadzibulic 9.
0-3: Jóannes Bjartalíð 82.
Dómari: Alex Troleis
B36: Símun Rógvi Hansen – Jónas 
Ꝧór Næs (Lukasz Cieslewicz, 46.), 
Andrias H. Eriksen, Bjarni Petersen, 
Erling D. Jacobsen – Eli Falkvard 
Nielsen (Hannes Agnarsson, 
78.), Hugin Samuelsen – Árni 
Frederiksberg, Michal Przybylski, 
Benjamin Heinesen – Brian 
Jakobsen (Stefan Radosavljevic, 
63.)
Gult kort: Jónas Ꝧór Næs, Lukasz 
Cieslewicz, Hugin Samuelsen
Venjari: Jákup á Borg
KÍ: Kristian Joensen – Jóannes 
Kalsø Danielsen, Jesper Brinck, Deni 
Pavlovic, Ólavur Niclasen – Jóannes 
Bjartalíð, Semir Hadzibulic (Torbjørn 
Grytten, 68.), Jákup B. Andreasen, 
Patrik Johannesen – Simen 
Sandmæl (Jonn Johannesen, 91.), 
Páll A. Klettskarð (Boris Dosljak, 
77.)
Á beinkinum uttan at verða skiftir 
inn: Géza Túri, Ísak Simonsen, 
Darius Lewis, Steinbjørn Olsen
Gult kort: Kristian Joensen, Jóannes 
Kalsø Danielsen
Venjari: Mikkjal Thomassen

27. umfar Betri deildin menn

B36	 0	 0
KÍ	 2	 3
GUNDADALUR, 26. OKTOBER 2019

Torbjørn Grytten (Inn 68.min)

Boris Dosljak (Inn 77.min)

Jonn Johannesen (Inn 90+1.min)

Lukasz Cieslewicz (Inn 46.min)

Stefan Radosavljevic (Inn 63.min)

Hannes Agnarsson (Inn 78.min)

Dómari: Alex Troleis

Fekk ein lættari uppgávu enn væntað, tí spenningurin 
reyk longu eftir fáar minuttir. Finnur seg ikki í dráli og tað 

er super. Annars loysti hann uppgávuna, hóast onkrar 
ivastøður vóru.

Spælarametignar:

Fleiri góðir KÍ’arar


